
«Транспорт салымы турында» Татарстан Республикасы Законының
6 статьясына һәм  «Татарстан Республикасы Алабуга районы территориясендә төзелгән сәнәгать-җитештерү тибындагы махсус икътисадый зона һәм Татарстан Республикасының Югары Ослан һәм Лаеш муниципаль районнары территорияләрендә төзелгән «Иннополис» техник-гамәлгә кертү тибындагы махсус икътисадый зонасы оешмалары – резидентлары өчен табышка салым буенча салым ставкасын билгеләү турында» Татарстан Республикасы Законына үзгәрешләр кертү хакында»
Татарстан Республикасы закон проектына
АҢЛАТМА

Россия Федерациясе Салым кодексының 284 статьясындагы 1 пункты нигезендә махсус икътисадый зона оешмалары – резидентлары өчен Россия Федерациясе субъектлары законнары белән оешмалар табышының Россия Федерациясе субъектлары бюджетларына күчерелергә тиешле салымына  киметелгән салым ставкасы билгеләнергә мөмкин. 
Россия Федерациясе Салым кодексының 356 статьясы нигезендә транспорт салымы билгеләнгәндә Россия Федерациясе субъектлары законнары белән салым ташламалары, аларны куллану нигезләре һәм тәртибе каралырга мөмкин. 
Күрсәтелгән нормалар нигезендә Татарстан Республикасында Татарстан Республикасы Алабуга районы территориясендә төзелгән сәнәгать-җитештерү тибындагы махсус икътисадый зона һәм Татарстан Республикасының Югары Ослан һәм Лаеш муниципаль районнары территорияләрендә төзелгән «Иннополис» техник-гамәлгә кертү тибындагы махсус икътисадый зонасы оешмалары – резидентлары өчен ташламалар каралган:
1) транспорт чарасын исәпкә кую вакытыннан алып 10 ел дәвамында транспорт салымы салудан азат итү («Транспорт салымы турында» 2002 елның
29 ноябрендәге 24-ТРЗ номерлы Татарстан Республикасы Законының
6 статьясындагы 3 пунктының икенче абзацы); 
2) оешмалар табышының Татарстан Республикасы бюджетына күчерелергә тиешле салымы буенча түбәнәйтелгән салым ставкасы («Татарстан Республикасы Алабуга районы территориясендә төзелгән сәнәгать-җитештерү тибындагы махсус икътисадый зона һәм Татарстан Республикасының Югары Ослан һәм Лаеш муниципаль районнары территорияләрендә төзелгән «Иннополис» техник-гамәлгә кертү тибындагы махсус икътисадый зонасы оешмалары – резидентлары өчен табышка салым буенча салым ставкасын билгеләү турында» 2006 елның 10 февралендәге 5-ТРЗ номерлы Татарстан Республикасы Законының 1 статьясындагы 1 өлеше, Алабуга МИЗ һәм «Иннополис» МИЗ резидентлары өчен).
Агымдагы елда Россия Федерациясе Хөкүмәтенең 2025 елның 25 июнендәге 949 номерлы карары белән республика территориясендә өченче махсус икътисадый зона - Татарстан Республикасы Зәй муниципаль районы территориясендә «Зеленая Долина» сәнәгать-җитештерү тибындагы махсус икътисадый зонасы төзелде. 
Махсус икътисадый зоналар оешмалары-резидентлары тарафыннан эшкуарлык эшчәнлеген алып баруның бертигез шартларын тәэмин итү максатларында Татарстан Республикасының 24-ТРЗ номерлы һәм 5-ТРЗ номерлы законнарында каралган гамәлдәге салым ташламаларын «Зеленая Долина» сәнәгать - җитештерү тибындагы махсус икътисадый зона оешмалары-резидентларына да бирү тәкъдим ителә. 

